
 ságadoalli beavdegirjedoalli 
 
Gieđahallon áššit 1 - 11 

Lágalašvuohta ja mearridanváldi 
 
Váld 06.03.2025 § 1    
      
 
Mearrádusevttohus Váldostivrra čoahkkinbovdehus lea sáddejuvvon váldostivrra 

áirasiidda, gielddaráđđehusa ságadoallái, gielddahovdii ja 
gielddaráđđehusa lahtuide 27.2.2025. Čoahkkinbovdehus lea 
seamma beaivve biddjojuvvon albmosii gieldda almmuhantávvalii. 
Gulahus váldostivrra čoahkkimis lea leamaš maiddái Inarilainen-
aviissas. Beavdegirji dollojuvvo albmosis 14.3.2025. 

 
Mearrádus Gávnnahuvvui, ahte čoahkkin lea lágalaččat čoahkkái bovdejuvvon ja 

mearridanválddálaš.  
 
Nammačuorvumis ledje mielde 10 aitosaš áirasa ja 3 várreáirasa. 
Nammačuorvunlogahallan čuovusin nr 1. Gávnnahuvvui, ahte Suoma 
Guovddášbellodaga áirras Laura Niittyvuopio-Valle lei almmuhan 
eastaga searvat čoahkkimii. Sutnje lei bovdejuvvon várreáirrasin 
Suoma Guovddášbellodaga ja Suoma Ruoŧŧelaš Álbmotbellodaga 
válgalihtu 2. várreáirras Kirsi-Marja Wargh. Suoma 
Guovddášbellodaga áirras Eeva Nuorgam ii lean almmuhan, ahte son 
ii searvva čoahkkimii eastaga dihte. Su sadjái ii fidnejuvvon 
várreáirras. Suoma Guovddášbellodaga áirras Uula Tapiola ii lean 
almmuhan, ahte son ii searvva čoahkkimii eastaga dihte. Su sadjái ii 
fidnejuvvon várreáirras. Álbmotlaš Olgešbellodaga áirras Marjatta 
Kordelin lei almmuhan, ahte son ii searvva čoahkkimii eastaga dihte. 
Sutnje lei bovdejuvvon várreáirrasin Vuođđosuopmelaččaid, Álbmotlaš 
Olgešbellodaga ja Suoma Kristtalašdemokráhtalaš bellodaga 
válgalihtu 1. várreáirras Veikko Porsanger. Vuođđosuopmelaččaid 
áirras Ismo Manninen lei almmuhan, ahte son ii searvva čoahkkimii 
eastaga dihte. Sutnje lei bovdejuvvon várreáirrasin 
Vuođđosuopmelaččaid, Álbmotlaš Olgešbellodaga ja Suoma 
Kristtalašdemokráhtalaš bellodaga válgalihtu 4. várreáirras Eemeli 
Hekkanen. 

  

 

Čuvvosat      Čuovus 1 Nammačuorvunlogahallan § 1 

Beavdegirjedárkkisteaddjiid válljen 

  

Váld 06.03.2025 § 2    
      
 
Mearrádusevttohus Váldostivrra bargoortnega mielde guhtege čoahkkima várás 

válljejuvvojit guokte beavdegirjedárkkisteaddji. 
 

Mearrádus Beavdegirjedárkkisteaddjin válljejuvvuiga Sammol Lukkari ja 
Veikko Porsanger. 

Bargoortnega dohkkeheapmi 
 

Váld 06.03.2025 § 3    
      
 
Mearrádusevttohus Lávdegoddi dohkkeha čoahkkima áššiid gieđahallanortnega 

áššelisttu mielde. 
 
Mearrádus  Čoahkkima bargoortnet dohkkehuvvui áššelisttu mielde. 

 
Ovdal aitosaš áššiid gieđahallama Davvi-Lappi 
guovloovttasbarggu gieldaovttastumi doaimmajođiheaddji Reija 
Viinanen ovdanbuvttii gieldaovttastumi doaimma áirasiidda. 
Merkejuvvui diehtun. 
 
Hálddahushoavddat ovdanbukte oanehaččat iežaset 
doaibmasurggiid áigeguovdilis áššiid áirasiidda. Merkejuvvojedje 
diehtun.

Gieldda ekonomiija heiveheapmi 
 

Gr 17.02.2025 § 27  
 
  

Ohcejoga gielda lea ovttas FCG Oy Jussi Sallisiin čađahan gieldda 
ekonomiijadiličielggadusa ja ekonomiijadili einnostusa 
váldostivrasemináras 6.11.2024, mas guorahalle gieldda ekonomiija 
ovdáneami gitta jahkái 2030. Gieldda ekonomiijadili einnostusa 
mielde gieldda bušeahtat leat jagi 2025 rájes mearkkašahtti ollu 
vuollebázalaččat, jos eat lihkostuva heivehit gieldda ruhtadoalu. Jagi 
2025 bušeahttaárvalus dohkkehuvvui 318 012 € vuollebázalažžan. 
 
Gildii lea čoggon badjebáza oktiibuot 5,8 miljon euro, mii addá 
vejolašvuođa heivehit ruhtadoalu suvdilis vuođu ala. Ruhtadoalu 
heivehandoaimmaid haga badjebáza livččii jo loktojuvvon lohppii 
jagis 2029.  
 
Gieldda ruhtadoalu galgá heivehišgoahtit jo dán jagi 2025 
ruhtadoallobaji rájes. Ekonomiijadili einnostusaid mielde ruhtadoalu 
heiveheapmi sirdá badjebáhcagiid nohkama maŋŋelii jahkelogi 
lohppii muhto dat oaivvilda seammás, ahte gielda galgá jámma 
ohcat ođđa vugiid ruhtadoalu boađuid ja manuid dássemii. 
  
FCG čađahan varas ekonomiijadiličielggadus ja ekonomiijadili 
einnostus addojuvvojit čoahkkimis. 
 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus evttoha váldostivrii, ahte váldostivrra 
 
1. mearrida, ahte gieldda ruhtadoalu heivehit 600.000 euroin. 
Ruhtadoalu heiveheami ulbmilin lea juksat bissovaš váikkuhusaid jo 
jagi 2026 bušeahtas. 
2. addá gielddaráđđehussii bargun gárvvistit heivehanprográmma, 
mii livččii ollásit geavahusas jagi 2026 bušeahta gárvvisteami 
oktavuođas. 
 

Mearrádus Evttohus dohkkehuvvui. 
 

 
 

Váld 06.03.2025 § 4    
33/02.02.02/2025    

Mearrádusevttohus Váldostivra 
 
1. mearrida, ahte gieldda ruhtadoalu heivehit 600.000 euroin. 
Ruhtadoalu heiveheami ulbmilin lea juksat bissovaš váikkuhusaid jo 
jagi 2026 bušeahtas. 
2. addá gielddaráđđehussii bargun gárvvistit heivehanprográmma, 
mii livččii ollásit geavahusas jagi 2026 bušeahta gárvvisteami 
oktavuođas. 
 

Mearrádus Ilmari Tapiola evttohii, ahte lávdegottit váldojit mielde 
heivehanprográmma ráhkadeapmái, sii leat iežaset doaibmasurggiid 
áššedovdit. Lávdegottit gárvvistit iežaset evttohusaid 
heivehandoaibman, ja dat buktojit ovdan gielddaráđđehussii ja ain 
váldostivrii. Sammol Lukkari ja Väinö Guttorm guottiheigga Ilmari 
Tapiola evttohusa. 
 
Evttohus dievasmahttojuvvui Ilmari Tapiola evttohusain ja 
dohkkehuvvui. 
 
Boddu dii. 14.55-15.10. Bottu maŋŋá ságadoalli čađahii 
nammačuorvuma. Nammačuorvunlogahallan čuovusin nr 2. 

 

Čuvvosat 
Čuovus 2 Nammačuorvunlogahallan § 4 

Eallinfápmo- ja teknihkalaš 

Gielddaráđđehus § 28 17.02.2025 

Ohcejoga Master Plan gieđahallan 
 

ealteknlg 03.12.2024 § 116  
 
ealteknlg 22.05.2024 § 49  

 
Ohcejoga gielda lea leamaš báikkálaš ráhkadusnuppástusa (PÄRM) 
dilis jagi 2021 rájes.  Gielda lea bargan dán maŋŋá doaimmaid, 
maiguin leat fuomášuvvon Ohcejoga vuogit nanosmahttit gieldda 
ruhtadili ja ealáhusráhkadusa ođđasit. 21.6.2023 dohkkehuvvui 
Ohcejoga ođđa gieldastrategiija. Das leat meroštallon dárbbašlaš 
strategalaš deattuhusat ja guovddáš doaimmat, maiguin hálddašit 
PÄRM (báikkálaš fáhkkes ráhkadusnuppástusa). Gieldastrategiija 
ollašuhttin lea dievasmahtton čakčat 2023 gárvvistuvvon 
ráhkadusnuppástusa doaibmaplánas. 
 
Turismma Master Plan gárvvisteapmi lea namuhuvvon 
gieldastrategiijas oktan váldodoaibman, mainna turismasuorgi 
ovddiduvvo. Das plánejuvvo guhkes áigemuttu doaibmaplána 
doaibmasuorggi várás, mas leat Ohcejogas buoremus 
ovdánanvejolašvuođat čoavdit ráhkadusnuppástusa. 
 
Ohcejoga turismma Master Plan -prošeakta lea jođus 1.9.2023- 
31.8.2024. Barggu ollašuhttá Kiila Consulting. Giđa 2024 áigge leat 
gárvvistuvvon ee. gilvalannákcaanalysa, veardásašmárkaniid 
gilvvohalliid veardádallan (benchmarking), analysa, mo Ohcejoga 
turisma báitá earáid ektui, ja evttohus brándda váldotemán. 
Miessemánus leat ordnejuvvon guhtta báikkálaččaide rabas 
Ohcejoga brándda temábargobáji. Turismma višuvdnabargobájit 
ordnejuvvojit fitnodatolbmuide 20.5.2024 ja gieldda 
luohttámušolbmuide 21.5.2024. Višuvdnabargobájit leat ráhkkanahtti 
bargobájit doaibmaorgánaid gieđahallama várás. 
 
Eallinfápmo- ja teknihkalaš lávdegoddi mearrida 22.5.2024 ja 
gielddaráđđehus fas 27.5. 2024 Ohcejoga turismma kvantitatiivvalaš 
ja kvalitatiivvalaš mihtuid jagi 2035 rádjai. Mearridan láhkai bohtet 
Ohcejoga čuovvovaš numerálalaš mihtut: turismaboađut, bargosajit 
ja turismasuorggi vearročoakkáhus. Kvalitatiivvalaš višuvnnas 
meroštallojit dat strategalaš prinsihpat ja árvoválljemat, maid mielde 
gielda háliida ollašuhttit turismma stuorruma.  Mihtuid meroštallama 
dorjot ovddit (20.5. ja 21.5) beivviid višuvdnabargobájit 
fitnodatolbmuide ja luohttámušolbmuide. 
 
Višuvdnagieđahallama dahjege numerálalaš ja kvalitatiivvalaš 
válljemiid maŋŋá Kiila Consulting ovddida Master Plan geassebaji 
áigge. Ohcejoga turismma Master Plan boahtá ollislaččat dohkkehan 

Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
Váldostivra § 5 06.03.2025 
 

 

láhkai lávdegoddái, gielddaráđđehussii ja váldostivrii čakčat 2024. 
 
Evttohus: 
 
Eallinfápmo- ja teknihkalaš lávdegotti evttohus gielddaráđđehussii 
Ohcejoga numerálalaš ja kvalitatiivvalaš mihtuin addojuvvo 
čoahkkimis. 
 
Čoahkkimis addon evttohus: 
 
Vearroboađut 
- Turismma háliidit lassánit. 
- Figgat dasa, ahte maŋimustá jagi 2035 turismmas fidnet 
jahkásaččat sullii miljovnna euro vearroboađuid. 
- Dát mearkkašivččii sullii 1000-2000 ođđa seaŋgalanja, main ovtta 
fitnodaga sturrodat livččii sullii 200 seaŋgalanja dahje eanet. Dát 
logut sihkkarastet dan, ahte riegádit doarvái bargosajit ja fitnodagat 
leat ekonomalaččat eanet gánnáhahttit dahjege dat mákset 
searvvušvearu. 
- Uhcit idjadan-, aktivitehta-, johtolat- ja mielbálvalusfitnodagat leat 
vuođđun Ohcejoga turismma boahtteáigái. Sin rolla lea ee. 
idjadandoaibma, aktivitehtafidnošeapmi, johtolatfidnošeapmi, addit 
barggu fitnodatolbmuide, báikkálašvuođa ja áidnalunddotvuođa 
sihkkarastin ja dálá giddodatmáttu doarjun. 
- Uhca fitnodagaid buvttadan vearroboađut eai goittotge leat doarvái 
guottáhallat gieldda ekonomalaččat iešráđálažžan, go dat addet 
barggu unnán. 
- Gielda doarju gárvves fitnodagaid lassáneami ja ovddida 
doaibmanbirrasa, nu ahte fitnodatdoaimma ekonomalaš 
gánnáhahttivuođa lea álkit olahit. 
- Gárvves investeremiid álggaheapmi addá vejolašvuođa fidnet 
investeremiid boahtteáigge ja lassin EU-ruhtadeami geavaheami dás 
duohkoge. 
- Evttohus joatkkadoaibman: Čielggadit iešguđege doaibmansurggiid 
dálá ja vejolaš vearroboađuid. 
 
Lassáneami vuohki 
- Turistameriid lassáneami háliidit doarjut erenoamážit 
jahkodatvuođa ja guhkit áigge ádjáneami ovddidemiin. 
- Áššehasaid, geat mákset buori hatti, gávdnan lea erenoamáš 
dehálaš. 
- Báikkálaš kultuvrra ja áidnalunddotvuođa háliidit seailluhit. 
 
Márkanastin 
- Ohcejoga beaggima lasiheapmi ja guovllu márkanastin lea okta 
dehálamos joatkkadoaimmain. 
- Háliidit geavahit brándanama Arctic Highlands, ovttastahttojuvvon 

Arctic Sky ja Arctic Waters/Ocean -brándanjunnošii. 
- Jiekŋameara háliidit geavahit márkanastimis nu, ahte ávžžuhit 
turistta idjadit Ohcejogas ja fitnat beaivemohkiid Norggas. Dihto 
dilálašvuođain sáhttit maid hukset riekkesmátkkiid norgalaččaiguin 
ovttasbarggus. 
- Áššehasaid sáhttit doalvut sohppojuvvon guovlluide meahccái ja 
duoddarii. Ohcejogas háliidit vuojulduvvat bagadallon aktivitehtaid ja 
pakeahtaid vuovdimii. 
- Husky-beatnagiid sáhttá geavahit márkanastimis nu, ahte muitalit 
daid leat Norgga beali aktivitehta. 
Husky-beatnagiid sáhttá maŋŋelabbos buktit Ohcejohkii, jos turisma 
lassána ja gávdnat oktasaš doaibmamálle. 
 
Vuovdin 
- Fitnodatolbmot váillahit ovttasbarggu riikkaidgaskasaš vuovdima 
ovddidanbarggus erenoamážit geasseturismmas, 
muhto maid čakča- ja dálvebuktagiid vuovdimis. 
- Fitnodatolbmot háliidit, ahte buvtta vuvdojuvvo juohkinkanálaid 
bokte. Erenoamážit háliidit prioriseret 
mátkeordnejeaddji gávppi ja láhčit vejolašvuođa hukset 
pakeahttaoppalašvuođa. 
 
Aktivitehtat 
- Aktivitehtat leat riikkaidgaskasaš turismabuktaga dehálaš oassi ja 
daid figgat ovddidit. 
- Geinnodagaid ovddidit, nu ahte dat bálvalit riikkaidgaskasaš 
turismma. 
 
Olahahttivuohta 
- Girdijohtolaga ja girdigieddesáhtuid háliidit ovddidit sihke Avvila ja 
Girkonjárgga girdigittiide. 
 
Mearrádus: 
 
Mika Aikio evttohii, ahte lávdegoddi evttoha gielddaráđđehusa 
gieđahallat ođđasis beanageasusvuodjima suovvama Ohcejoga 
gieldda guovllus. Eemeli Hekkanen ja Mika Koskenniemi 
guottiheigga Mika Aikio evttohusa. 
 
Dasgo čoahkkimis lei addon spiehkkaseaddji guottihuvvon evttohus, 
čađahuvvui jienasteapmi, mas JUO lei áššemeannudeaddji 
vuođđoevttohus ja II fas Mika Aikio evttohus. Jienat addojuvvojedje 
oktiibuot 9 st, main GUOROS 1 st (Anni Ahlakorpi), JUO 1 st (Uula 
Tapiola), II 7 st (Kirsi-Marja Wargh, Urho Guttorm, Pirjo Konttinen, 
Mika Koskenniemi, Eemeli Hekkanen, Mika Aikio, Sammol Lukkari). 
 

 Lávdegotti mearrádussan bođii áššemeannudeaddji čoahkkimis 

addin mearrádusevttohus oktan Mika Aikio lasáhusain. 
 
 Uula Tapiola guđii sierraoaivila beanageasusvuodjima suovvamis 

Ohcejoga gieldda guovllus. 
 

Áššemeannudeaddji Eallinfápmohoavda Lepistö Tanja 
 
Ohcejoga turismma Master Plan -prošeakta (1.9.2023-31.8.2024) 
lea maŋimuš jagi áigge gárvvistan guovllu turismma oppalaš plána 
čuovvovaš logi jagi várás. Prošeavtta lea ollašuhttán gilvalahttimiin 
válljejuvvon Kiila Consulting. 
 
Barggu lea meroštallan nana oasálašvuođaovddideapmi. Viiddes 
fitnodatdoalliid ja guovddáš čanusjoavkkuid guovttágaskasaš 
jearahallamiid lassin prošeavtta áigge ordnejuvvojedje 12 
oasálašvuođaovddidandilálašvuođa, dáin logi ledje buohkaide rabas 
dilálašvuođa ja guokte váldostivraseminára buot doaibmaorgánaid 
luohttámušolbmuide ja várrelahtuide.  
 
Ohcejoga turismma Master plan lea ollisvuohta dokumeanttain, mat 
dorjot turismma čuovvovaš jagiid strategalaš ovddideami. 
Dehálamos dahkkon doaimmat leat: Gilvalannákca- ja SWOT-
analysa, benchmark-analysa gilvaleaddji guovlluin ja buktagiin ja 
márkanastindutkamuš, analysa guovllu gilvalanovdduin ja evttohusa 
brándas. 
 
Ohcejoga váldostivra dohkkehii Ohcejoga turismma višuvnna 
čoahkkimisttis 10.6.2024.  Meroštallojuvvon višuvdna lea stivren 
Master Plan barggu maŋimuš muttuid. 
 
Ohcejoga gielda lea ožžon sámedikkis cealkámuša guovddáš 
áššegirjjiin. 
 
Lappi lihtu ruhtadan prošeakta Ohcejoga turismma Master Plan lea 
nohkan. Oastinbálvalusa buvttadii Kiila Consulting. Turismma Master 
Plan gárvvisteapmi lea namuhuvvon gieldastrategiijas 
váldodoaibman, mainna Ohcejoga gielda ovttas guovllu 
fitnodagaiguin sáhttá lasihit guovllu turismma geasuhanfámu. 
 

Mearrádusevttohus Eallinfápmo- ja teknihkalaš lávdegotti evttoha  gielddaráđđehussii ja 
ain váldostivrii dohkkehanláhkai Ohcejoga turismma Master Plan 
čuovvovaš spiehkastagaiguin. Čuokkis 1. Čuovus 6 guovlluid 
geavaheapmi mearrádusevttohus ii dohkkehuvvo Ohcejoga gieldda 
geinnodagaid ovddidanplánan. Ohcejoga gielda lea čatnasan 
ovddidit eanageavahanáššiid čanusjoavkkuid oasálašvuođa 
ovddideamen. Čuovus 6 Guovlluid geavaheapmi lea evttohus, man 
atnit ávkin jorbabeavddi proseassas eanageavaheami plánema 

Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
Váldostivra § 5 06.03.2025 
 

 

várás. Čuokkis 2. Brándagiehtagirjái rievdaduvvo čuokkis " 
Turismma hálidit lassánit, nu ahte Ohcejogas sáhttet doaibmat sullii 
500 seaŋgalanja turismafitnodagat ja das unnit doaibmit" hápmái 
Turismma hálidit lassánit nu, ahte fitnodaga sturrodat livččii s. 200 
seaŋgalanja dahje eanet”  čuokkis 3. Brándagiehtagirji ii 
dohkkehuvvo mearrádusevttohusa mielde. Brándagiehtagirjjis leat 
ollu buorit elemeanttat ja dat lea veahkehan Ohcejoga gieldda 
brándda álgoplánenmuttu ja brándda čielggasmahttinmuttu, muhto 
giehtagirjji detaljjaid ferte velá dievasmahttit. Eallinfápmodoaibma 
vástida detaljjaid lasiheamis brándagiehtagirjái jagi 2025 turismma 
resurssaid vehkiin. Eallinfápmo- ja teknihkalaš lávdegoddi fápmuda 
eallinfápmohoavdda koordineret brándagiehtagirjji 
dievasmahttinbarggu ja atnui váldima.  
 

Mearrádus Čoahkkimis dollojuvvui boddu dán ášši gieđahallama áigge dii. 15.28 
- 15.40. Bottu maŋŋá ságadoalli gávnnahii, ahte buot lahtut, geat 
ledje mielde álgoálgosaš nammačuorvumis, ledje ain mielde 
čoahkkimis. 
 
Pirjo Konttinen bođii čoahkkimii dán ášši gieđahallama áigge dii. 
15.40. 
 
Kirsi-Marja Wargh evttohii, ahte Turismma Master Plan 
mearrádusevttohus dohkkehuvvo čuoggá 2. spiehkastat lasáhusain. 
Sammol Lukkari guottihii Wargh evttohusa. 
 
Mika Aikio ja Urho Guttorm guottiheaigga áššemeannudeaddji 
evttohusa.  
 
Dasgo čoahkkimis lei dahkkon áššemeannudeaddji evttohusas 
spiehkkaseaddji evttohus, čađahuvvui jienastus, mas JUO 
áššemeannudeaddji evttohus ja II Kirsi-Marja Wargh guottihuvvon 
evttohus.  
 
Jienasteamis addojedje II-jienat 3 st (Kirsi-Marja Wargh, Mika 
Koskenniemi, Sammol Lukkari) ja JUO-jienat 4 st (Urho Guttorm, 
Pirjo Konttinen, Mika Aikio, Anni Ahlakorpi).  
 
Mearrádussan bođii áššemeannudeaddji evttohus. 

 
 

Gr 17.02.2025 § 28  
  
 

Eallinfápmo- ja teknihkalaš lávdegotti mearridii 3.12.2024 
čoahkkimis § 116 sáddet gielddaráđđehussii ja ain váldostivrii 

Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
Váldostivra § 5 06.03.2025 
 

 

dohkkehanláhkai Ohcejoga turismma Master Plan golmmain 
spiehkastagain. 
 
Čuoggás 1 gieđahallojuvvui bargoraportta čuovus guovlluid 
geavaheapmi. Eallinfápmodoaibma lea jo álggahan giliid 
jorbabeavddi proseassaid ovddideami geinnodagaid 
ovddidanplánaid várás ja čatnasan gullat bálgosiid oaivila 
geinnodagaid ovddideamis. Spiehkasteapmi čuoggá 1 oasil ii leat 
dárbbašlaš. 
 
Čuoggás 2 namuhuvvon divvundárbu seaŋgalanjaid mearrái ii leat 
šat dál áigeguovdil, daningo beaiváduvvon brándagirjjis eai 
gieđahallojuvvo mátkeealáhusa meari ulbmilat, maid váldostivra lea 
meroštallan ja mearridan čoahkkimis 10.6.2024 § 25. 
 
Čuoggá 3 spiehkkaseapmin evttohuvvui, ahte eallinfápmohoavda 
fápmuduvvo koordineret brándagiehtagirjji dievasmahttinbarggu. 
Eallinfápmohoavda lea koordineren dán dievasmahttinbarggu ja 
gielddaráđđehussii ovdanbuktojuvvo beaiváduvvon brándagiehtagirji 
 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai Ohcejoga turismma Master Plan. 
 

Mearrádus Eallinfápmohoavda Tanja Lepistö ovdanbuvttii prošeavtta 
gielddaráđđehusa lahtuide. 
 
Evttohus dohkkehuvvui. 

 
 

Váld 06.03.2025 § 5    
28/00.01.05/2024    
 

 
  
Mearrádusevttohus Váldostivra dohkkeha Ohcejoga turismma Master Plan. 

 
Mearrádus Eallinfápmohoavda Tanja Lepistö ovdanbuvttii Master Plan -

prošeavtta bohtosiid áirasiidda. 
 
Ilmari Tapiola evttohii, ahte materiála máhcahuvvo dievaslaččat 
ođđasit válmmaštallamii. Sámegielat báikenamaid galgá dárkkistit ja 
guovllu bálgosiid galgá gullat máđijaplánaid oasil. 
 
Merkejuvvui beavdegirjái, ahte eallinfápmohoavda Tanja Lepistö 

Eallinfápmo- ja teknihkalaš 
lávdegoddi 

§ 116 03.12.2024 

Gielddaráđđehus § 28 17.02.2025 
Váldostivra § 5 06.03.2025 
 

 

gávnnahii, ahte báikenamat dárkkistuvvojit loahpalaš hápmái ja dat 
bálgosiid gullan čađahuvvo geainnodatjaplánaid oasil. 
 
Sámmol Lukkari evttohii, ahte dohkkehit materiála muđui muhto ii 
brándagiehtagirjji oasil, man galgá máhcahit ođđasit 
válmmaštallamii. Válmmaštallamis galgá vuhtiiváldit álgoálgosaš 
brándagiehtagirjji sisdoalu. Kirsi-Marja Wargh guottihii Sammol 
Lukkarin evttohusa. 
 
Ságadoalli gávnnahii, ahte čoahkkimis lei dahkkon 
gielddaráđđehusa evttohusas spiehkasteaddji guottihuvvon 
evttohus. Ságadoalli evttohii, ahte čađahuvvo 
nammačuorvunjienasteapmi, mas JUO lea gielddaráđđehusa 
evttohus ja II Sammol Lukkari guottihuvvon evttohus. 
Jienastanortnet dohkkehuvvui. Čađahuvvui 
nammačuorvunjienasteapmi, mas JUO jienat bohte 10 st, ja II jienat 
3 st. Jienastanlogahallan čuovusin nr 3. Jienasteami vuođul 
váldostivra dohkkehii Ohcejoga turismma Master plan. 

 

Čuvvosat 
Čuovus 3 Jienastanlogahallan § 5 

Gielddaráđđehus § 30 17.02.2025 
Váldostivra § 6 06.03.2025 
 

 

 

Hálddahusnjuolggadusa rievdadeapmi 1.1.2025 fápmui boahtti huksenlága geažil 
 

Gr 17.02.2025 § 30  
  
 

Huksenlága ođđa lohpehámit leat huksenlohpi, huksensadjelohpi ja 
ruoná sirdašumi huksensadjelohpi (RakL 42 42 a §). Huksenlohpi, 
doaibmabidjolohpi ja almmuhanvuogádat báhcet eret 
láhkaásaheamis. 
 
Huksenlohpái gullet eanageavaheapmái laktáseaddji eavttuid 
guorahallan ja vealtameahttun teknihkalaš gáibádusaid guorahallan. 
Huksenlohpi mieđihuvvo almmá ahte árvvoštallojit huksensaji 
eavttut, jos gažaldagas lea divvun- dahje nuppástusbargu, mii ii 
váikkut huksensaji eavttuid ollašuvvamii dalle árvvoštallat dušše 
ollašuvvama eavttuid. 
 
Nuppástusat Ohcejoga gieldda hálddahusnjuolggadussii 
gielddaráđđehusa doaibmaválddi oasil ođđa huksenlága geažil leat: 
 
Kapihtal 5 24 § Gielddaráđđehusa barggut ja doaibmaváldi: 
sihkkut báikki 5 eret. eanageavahan ja huksenlága (171§) mieldásaš 
spiehkastanváldi ja addon cealkámušat buhttet báikki 5 ná: 
 
5. Mearrida huksenlága 57 § mielde spiehkkaseamis 
ja lasihuvvojit čuoggát: 
 
10. Huksenlága 58 § mielde guvlui laktáseaddji spiehkkaseami 
gustovaš mearrádus 
 
11. Huksenlága 53 § mielde eanadatbargolohpi 
gáddesajádatlávvaguovllus, oppalašlávvaguovllus ja guovllus gos 
lea fámus huksengieldu (53 § 1 mom 2 - 4 báikki mielde) 
 
12.  Guovlluidgeavahanlága 53 § mielde huksengildosa 
mearrideapmi guvlui, gos sajádatláva gárvvisteapmi dahje 
nuppástuhttin lea jođus 
 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii dohkkehan 
láhkai válmmaštallamis ovdanbuktojuvvon nuppástusaid Ohcejoga 
gieldda hálddahusnjuolggadussii. Nuppástusat bohtet fápmui dalán. 
 

Mearrádus Evttohus dohkkehuvvui. 

Gielddaráđđehus § 30 17.02.2025 
Váldostivra § 6 06.03.2025 
 

 

Váld 06.03.2025 § 6    
87/00.01.01.00/2024    
  

 
Mearrádusevttohus Váldostivra dohkkeha válmmaštallamis ovdanbuktojuvvon 

nuppástusaid Ohcejoga gieldda hálddahusnjuolggadussii. 
Nuppástusat bohtet fápmui dalán. 
 

Mearrádus Evttohus dohkkehuvvui. 

Gielddaráđđehus § 31 17.02.2025 
Váldostivra § 7 06.03.2025 
 

 

 

Hálddahusnjuolggadusa nuppástus; Eallinfápmo- ja teknihkalaš lávdegotti doaimmat 
ja doaibmaváldi 
 

Gr 17.02.2025 § 31  
  
  

Ođđa huksenláhka lea boahtán fápmui 1.1.2025 ja dan geažil 
dárbbašuvvo beaivádit Ohcejoga hálddahusnjuolggadus. 
 
Nuppástusat Ohcejoga gieldda hálddahusnjuolggadussii 
eallinfápmo- ja teknihkalaš lávdegotti doaibmaválddi oasil ođđa 
huksenlága geažil leat: 
 
Sihkkut čuovvovaš báikkiid eret: 
10. doibme eanageavahan- ja huksenlága mielde 
huksengohcineiseváldin 
11. johtolatgeainnuid, gáhtaid ja toarggaid párkkaid almmolaš 
guovlluid gohcin 
Ja sierra teaksta: Eallinfápmo - ja teknihkalaš lávdegoddi doibme 
eanageavahan- ja huksenlága 13 a kapihttala (Stulčečáziid 
guoskevaš sierra mearrádusat) dárkkuhan doaibmaorgánan, mas 
leat máŋga lahtu. 
 
Lasihit dáid báikkiid: 
1 Doibme huksenlága mielde huksengohcineiseváldin huksenlága 
99 § vuođul  
2. Doibme huksenlága 32 § 2 mom. mielde lohpeeiseváldin 
(buollindorvvolašvuođaplána) 
3. huksensadjelohpi huksenlága 43 § 1 mom. mielde 
4. huksenlohpi huksenlága 46 § 2 mom. mielde 
5. eanadatbargolohpi huksenlága 53 § mielde sajádatlávvaguovllus 
(53 § 1 mom. báiki 1) 
6. gaikkodanlohpi huksenlága 56 § mielde  
7. unna spiehkasteapmi huksenlobi oktavuođas huksenlága 59 § 
mielde 
8. huksengohcineiseváldi gullá ja dieđiha huksenlobi birra 
huksenlága 63 §, 64 § ja 65 § mielde  
9. huksengohcineiseváldi bivdá dárbbašlaš lohpeohcamušaid 
cealkámušaid huksenlága 66 § ja 67 § mielde  
10. addá mearrádusa lohpemearrádusain huksenlága 76 § mielde  
11. doibme huksenlága 78 § 2 mom. mielde lohpeeiseváldin 
(álggahanvuoigatvuohta)  
12. doibme huksenlága 132 § mielde eiseváldin (čáhcejohtima 
stivren ja gráven)  
13. doibme huksenlága 142 § mielde eiseváldin johtolatgeainnut, 
gáhtat, toarggat ja gáhttašiljut sihke párkkat ja orodeapmái 
dárkkuhuvvon olgosajit)  

Gielddaráđđehus § 31 17.02.2025 
Váldostivra § 7 06.03.2025 
 

 

14. doibme guovlluidgeavahanlága 13 a kapihttala dárkkuhan 
doaibmaorgánan, mas leat máŋga lahtu (Stulčečáziid guoskevaš 
sierra njuolggadusat) 
 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii dohkkehan 
láhkai válmmaštallamis ovdanbuktojuvvon nuppástusaid Ohcejoga 
gieldda hálddahusnjuolggadussii. Nuppástusat bohtet fápmui dalán. 
 

Mearrádus Evttohus dohkkehuvvui. 
 
 

Váld 06.03.2025 § 7    
87/00.01.01.00/2024    

 

    
 

Mearrádusevttohus Váldostivra dohkkeha válmmaštallamis ovdanbuktojuvvon 
nuppástusaid Ohcejoga gieldda hálddahusnjuolggadussii. 
Nuppástusat bohtet fápmui dalán. 
 

Mearrádus Evttohus dohkkehuvvui. 

Eallinfápmo- ja teknihkalaš 
lávdegoddi 

§ 103 07.11.2024 

Eallinfápmo- ja teknihkalaš 
lávdegoddi 

§ 10 30.01.2025 

Gielddaráđđehus § 37 17.02.2025 
Váldostivra § 8 06.03.2025 
 

 

 

Ohcejoga gieldda bázahusmávssuid bajádus 
 

ealteknlg 07.11.2024 § 103  
  
 

Ohcejoga gieldda váldostivra lea dohkkehan čoahkkimis 27.03.2024 
§5 ođđa bázahusmávssuid, muhto gielddaráđđehus ii ollašuhttán 
dán váldostivrra mearrádusa, baicce máhcahii ášši ođđasit 
gieđahallamii. 
 
Lávdegoddi válmmaštallá bázahusmávssuid ođđasit 
gielddaráđđehusa ja váldostivrra dohkkehanláhkai nu, ahte 
mearremávssut bohtet fápmui 1.1.2025. 
 

Áššemeannudeaddji Giddodathoavda 
 

Mearrádusevttohus Lávdegoddi dohkkeha ovdanbuktojuvvon bázahusmávssuid 
1.1.2025 rájes ja evttoha daid ain gielddaráđđehussii ja váldostivrii 
dohkkehan láhkai. 
 

Mearrádus Pirjo Konttinen evttohii, ahte bázahusmávssut eai bajiduvvo. Pirjo 
Konttisa evttohus ii guottihuvvon.  
 
Mearrádusevttohus dohkkehuvvui. 

 
 

ealteknlg 30.01.2025 § 10  
  
 

Bázahusfuolahusa ođđa bázahusmávssut čuovusin. 
Bázahusmávssuid meroštallamis lea geavahuvvon Verdis Oy 
guovločoagginlihtiid geasu čuovvunvuogádat ja máksui lea 
lasihuvvon vuođđomáksu. Bázahusfuolahusa vuođđomáksu 
vuođđuduvvá Suoma láhkaásaheapmái. Láhka eaktuda gielddaid 
ordnet ávkebázahusfuolahusa, váralaš bázahusaid 
bázahusfuolahusa ja bázahusrávvenbálvalusaid gieldda ássiide ja 
bázahusfuolahusa eiseváldebargguid. Bázahusfuolahusbálvalusaid ii 
lága mielde oaččo ordnet vearroboađuin, muhto 
bázahusfuolahusbálvalusaid ordnema várás galgá bearrat sierra 
bázahusmávssuid. 
 

Áššemeannudeaddji Giddodathoavda 
 

Mearrádusevttohus Lávdegoddi dohkkeha ovdanbuktojuvvon bázahusmávssuid ja 
evttoha daid ain gielddaráđđehussii ja váldostivrii dohkkehan láhkai 

Eallinfápmo- ja teknihkalaš 
lávdegoddi 

§ 103 07.11.2024 

Eallinfápmo- ja teknihkalaš 
lávdegoddi 

§ 10 30.01.2025 

Gielddaráđđehus § 37 17.02.2025 
Váldostivra § 8 06.03.2025 
 

 

 
Mearrádus Mearrádusevttohus dohkkehuvvui. 
 
 

Gr 17.02.2025 § 37  
  
 

 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii dohkkehan 
láhkai bázahusmávssuid, mat leat čuovusin. 
 

Mearrádus Evttohus dohkkehuvvui. 
 
 

Váld 06.03.2025 § 8    
76/02.05.00.00/2024    
  

 
Mearrádusevttohus Váldostivra dohkkeha bajiduvvon bázáhusmávssuid, mat leat 

čuovusin. 
 

Mearrádus Evttohus dohkkehuvvui. 
 

Čuvvosat 
Čuovus 4 Bázahusmearremávssut 2025 

Váldostivra § 9 06.03.2025 
 

 

 

Lassemearreruhta johtingeainnuid ortnegisdoallamii 
 

ealteknlg 03.12.2024 § 119  
  
 

Miessipolku-geidnui leat ođasmahtton geaidnorumbu ja 
njamihangáivvo. Lassin Ohcejoga boares ruskabáikki guovllu leat 
gártan birasdárkkisteaddji ávžžuhusa mielde čorget. Ee. dát golut ja 
johtingeainnuide háhkkojuvvon Stuorrageađggevári oahpistangalba 
oktan dárbašiiguin leat leamaš golut, maidda ii lean 
bušeahttaárvalusas várrejuvvon ruhta. 
 

Áššemeannudeaddji Giddodathoavda 
 

Mearrádusevttohus Lávdegoddi ohcá ovddabealde máinnašuvvon ákkaid vuođul 
gielddaráđđehusas ja ain váldostivrras lassemearreruđa 13.000 euro 
gollobáikki 1715000001, Johtolatgeainnut kontui 439012 guovlluid 
huksen- ja ortnegisdoallanbálvalusat. 
 

Mearrádus Dohkkehuvvui evttohusa mielde. 
 
 

Gr 20.01.2025 § 13  
  
 

 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii dohkkehan 
láhkai lassemearreruđa 13.000 euro gollobáikki 1715000001, 
Johtolatgeainnut kontui 439012 guovlluid huksen- ja 
ortnegisdoallanbálvalusat. 
 

Mearrádus Evttohus dohkkehuvvui. 
 
 

Váld 06.03.2025 § 9    
77/02.02.02/2024    

 

   
 
Mearrádusevttohus Váldostivra dohkkeha lassemearreruđa jahkái 2024 13.000 euro 

gollobáikki 1715000001, Johtolatgeainnut kontui 439012 guovlluid 
huksen- ja ortnegisdoallanbálvalusat. 
 

Mearrádus Evttohus dohkkehuvvui. 

Eallinfápmo- ja teknihkalaš 
lávdegoddi 

§ 117 03.12.2024 

Gielddaráđđehus § 14 20.01.2025 
Váldostivra § 10 06.03.2025 
 

 

 

Lassemearreruhta ealáhusdoaibma ICT-golut 
 

ealteknlg 03.12.2024 § 117  
  
 

Válmmaštalli Eallinfápmohoavda Lepistö Tanja 
 Ealáhusčálli Länsman Juhán 

 

Guovddášhálddahus lea ođasmáhttán ICT-prográmmaid jagi 2024 
áigge: Dynasty 10, diehto- ja áššehálddašanprográmma ja Opiferus, 
ruhtadoaluplánen prográmma. Háhkamiid golut eai leat váldon vuhtii 
jagi 2024 bušeahttagieđahallamis. Prográmmaid golut leat 
juhkkojuvvon buot hálddahusgottiide. 
 

Áššemeannudeaddji Eallinfápmohoavda Lepistö Tanja 
 

Mearrádusevttohus Eallinfápmo- ja teknihkalaš lávdegoddi evttoha gielddaráđđehussii ja 
ain váldostivrii dohkkeheami várás lassemearreruđa 8 670 euro 
goasttádusbáikái 1712000001 ealáhusdoaibma, kontui 434201 ICT-
bálvalusat. 
 

Mearrádus Dohkkehuvvui evttohusa mielde. 
 
 

Gr 20.01.2025 § 14  
  
 

 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii dohkkeheami 
várás lassemearreruđa 8 670 euro goasttádusbáikái 1712000001 
ealáhusdoaibma, kontui 434201 ICT-bálvalusat. 
 

Mearrádus Evttohus dohkkehuvvui. 
 
 

Váld 06.03.2025 § 10    
95/02.02.00/2024    
 

    
Mearrádusevttohus Váldostivra dohkkeha lassemearreruđa jahkái 2024 8 670 euro 

goasttádusbáikái 1712000001 ealáhusdoaibma, kontui 434201 ICT-
bálvalusat. 
 

Mearrádus Evttohus dohkkehuvvui. 

Váldostivra § 11 06.03.2025 
 

 

Áššit diehtun 

  

Váld 06.03.2025 § 11    
      

 
Mearrádus Eai lean. 

Nuppástusohcanráva guoská paragráfaid: § 1, § 2, § 3, § 11 

 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

• gieldalága 136 § mielde dušše válmmaštallama dahje ollašuhttima 

• bargo- dahje virgeeaktosoahpamuša dulkoma, heiveheami 

• bargojođihan- ja bearráigeahččanvuoigatvuođa geavaheami 

Nuppástusohcanráva guoská paragráfaid: § 4, § 5, § 6, § 7, § 8, § 9, § 10 

 

VÁIDDAČUJUHUS 
 
Dán mearrádussii ohccojuvvo nuppástus gielddaváidagiin. 
 

Váidinvuoigatvuohta 
Vuigengáibádusa dihte addojuvvon mearrádussii oažžu ohcat 
nuppástusa gielddaváidagiin dušše dat, gii lea dahkan vuigengáibádusa 
álgoálgosaš mearrádussii.  

 
Jos álgoálgosaš mearrádus lea vuigengáibádusa geažil nuppástuvvan, 
de mearrádussii oažžu ohcat nuppástusa gielddaváidagiin maiddái: 

 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha 
(áššáiosolaš), ja lassin 

 

• gieldda lahttu. 
 

Váidináigi 
Gielddaváidaga galgá dahkat 30 beaivve geažes das, go lea ožžon 
mearrádusa diehtun. 

 
Váidaga galgá doaimmahit váiddaeiseváldái maŋimustá váidináiggi 
maŋimuš beaivve ovdal, go váiddaeiseváldi doaimmahat giddejuvvo. 

 
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža beaivve geažes reivve sáddemis. Go 
geavahuvvo dábálaš elektrovnnalaš diehtunaddin, de gehččojuvvo, ahte 
áššáiosolaš lea ožžon mearrádusas dieđu, jos ii eará čájehuvvo, 
goalmmát beaivve dieđu sáddemis.  

 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamaš oaidninláhkai almmolaš 
diehtofierpmis. 

 
Diehtunoažžunbeaivi ii rehkenastojuvvo váidináigái. Jos váidináiggi 
maŋimus beaivi lea bassebeaivi, iehčanasvuođabeaivi, válborbeaivi, 
juovla- dahje jonssotruohtta dahje árgalávvardat, de váidaga oažžu 
doaimmahit váiddaeiseváldái vuosttas árgabeaivve dan maŋŋá. 

 

Váidinvuođustusat 
  Gielddaváidaga oažžu dahkat daiguin ákkaiguin, ahte 
 

• mearrádus lea šaddan feaillalaš ortnegis, 

• mearrádusa dahkan eiseváldi lea mannan badjel 
doaibmaválddis dahje 

• mearrádus lea muđui lága vuostá. 
 

Váidi galgá ovdanbuktit váidaga vuođustusaid ovdal váidináiggi 
nohkama. 

Váiddaeiseváldi 
Gielddaváidda dahkkojuvvo Davvi-Suoma hálddahusriektái.  
 
Boastačujuhus: PL 189, 90101 OULU 
Uksačujuhus: Torikatu 34-40, OULU 
E-boasta: pohjois-suomi.hao@oikeus.fi 
Telefonnummir 029 564 2800 
Fáksa 029 564 2841 
 
 
Váidaga sáhttá dahkat maid hálddahus- ja erenoamášduopmostuoluid 
áššedikšunbálvalusas čujuhusas 
https://asiointi2.oikeus.fi/hallintotuomioistuimet. 

 

Váidaga hápmi ja sisdoallu 
Váidaga galgá dahkat čálalaččat. Maiddái elektrovnnalaš áššegirji 
deavdá čálalaš hámi gáibádusa. 

Váidagis galgá almmuhit: 

1) mearrádusa, masa ohcá nuppástusa (váidinvuloš mearrádus); 

2) man dáfus mearrádussii ohcá nuppástusa ja maid nuppástusaid 
dasa gáibida (gáibádusat); 

3) gáibádusaid vuođustusat; 

4) masa váidinvuoigatvuohta vuođđuduvvá, jos váidinvuloš mearrádus 
ii guoskka váidi. 

Váidagis galgá lassin almmuhit váidi nama ja oktavuođadieđuid. Jos 
sátneválddi geavaha váidi lágalaš ovddasteaddji dahje fápmuduvvon 
olmmoš, de maiddái su oktavuođadieđuid galgá almmuhit. Jos 
oktavuođadieđut rivdet dalle, go váidda lea biddjojuvvon johtui, galgá 
dieđuid rievdamis almmuhit hálddahusduopmostullui farggamusat. 

Váidagis galgá almmuhit maiddái dan boastačujuhusa ja vejolaš eará 
čujuhusa, masa riektegeavvama áššegirjjiid sáhttá sáddet 
(proseassačujuhus). Jos váidi lea almmuhan eambbo go ovtta 
proseassačujuhusa, de hálddahusduopmostuollu sáhttá válljet, 
guđemuš almmuhuvvon čujuhussii dat doaimmaha riektegeavvama 
áššegirjjiid. 

Váidagii galgá laktit: 

1) váidinvuloš mearrádusa ja váiddačujuhusa; 

2) čielggadusa das, goas váidi lea ožžon mearrádusa diehtun dahje 
eará čielggadusa váidináiggi álginbeaivvis; 

3) áššegirjjiid, maid váidi geavaha gáibádusaidis doarjjan, jos dat eai 
leat juo ovdal doaimmahuvvon eiseváldái. 

mailto:pohjois-suomi.hao@oikeus.fi
https://asiointi2.oikeus.fi/hallintotuomioistuimet

Riektegeavvanmáksu 
Das, gii bidjá nuppástusohcanášši johtui, berrojuvvo 
riektegeavvanmáksu dan mielde, go duopmostuollolágas (1455/2015) 
ásahuvvo.  

 

Beavdegirji 
Mearrádusa guoskevaš beavdegirjji váldosiid ja čuvvošiid sáhttá bivdit 
Ohcejoga gieldda registrerenkantuvrras.  

 
Boastačujuhus: PL 41, 99981 Ohcejohka   
Uksačujuhus: Luossa 1 a, Ohcejohka 
E-boasta: kunnanvirasto@utsjoki.fi 
  
 
Registrerenkantuvra lea rabas vuossárggas bearjadahkii dii. 9.00 – 
15.00. 

 
Beavdegirji lea 14.3.2025 dolvojuvvon oaidninláhkai almmolaš 
diehtofierbmái čujuhussii www.utsjoki.fi. 
 

 
 


